
Facal-toiseachaidh

Dh’fhoillsich sinn ar Ro-innleachd agus Plana Ath-shlanachadh Covid-19 airson
2021-26 sa Ghearran 2021. Chaidh seo a sgriobhadh as deidh program farsaing
de cho-chomhairleachadh leis na daoine, com-pairtichean agus luchd-uidh
againn a chaidh, agus air ath-sgrudadh as déidh sin air na priomhachasan agus
na h-amasan againn ann an 2020 as deidh suidheachadh éiginn Covid-19.

Trath ann an 2022, bha a' bhuaidh ionmhasail a thainig mar
thoradh air a’ ghalar léir-sgaoilte a’ fas gu math follaiseach
agus tha dubhlain Iutha is solarachaidh cruinneil air
suidheachadh fiosgail a chruthachadh de sheorsa nach thaca
sinn riamh roimhe nar beatha.

Sa cho-theacsa sin, dh'thoillsich Riaghaltas na h-Alba an
léirmheas caitheamh ghoireasan aca air 31 Céitean 2022.
Tha seo a’ cur an céill criochan ard-ire airson caitheamh
ghoireasan airson buidseatan Albannach san am ri teachd
suas gu 2026-27. Tha na buidseatan taisbeanach seo a’
sealltainn lughdachadh san airgead a tha ri fhaotainn do
HIAL thairis air an ath thri no ceithir bliadhna agus tha iad
nan dubhlan maoineachaidh mor dhan chompanaidh san am
ri teachd. Tha an cuideam a tha seo a’ cur air a’ chompanaidh
air a dhéanamh nas miosa le ardachadh atmhorachd agus
dubhlain bho chosgaisean a tha ag éirigh.

San t-Sultain 2022, rinn am Bord agus an t-Ard-Sgioba
Stitiridh a' chiad ath-sgrudadh air ar Ro-innleachd agus
Plana Ath-bheothachaidh Covid-19 ann an co-theacsa
cuideaman ionmhais air an taobh a-muigh de sheorsa nach
fhacas riamh roimhe, a bhios mu ar coinneamh fad Uine
fhathast.

Mar luchd-seilbh agus luchd-ruith aon phort-adhair deug air
feadh sgire mhor na Gaidhealtachd is nan Eileanan agus
Taobh Tatha, 's e adhbhar HIAL lionra sabhailte is seasmhach
de phuirt-adhair roinneil a ruith gus ceanglaichean adhair a
chomasachadh, agus gus taic a chumail ri seirbheisean
loidhne-teasairginn do na coimhearsnachdan a tha e a'
frithealadh. Aig an am seo a tha doirbh dhuinn a thaobh
ionmhais, tha e deatamach gun déan sinn ath-
chothromachadh air na n-amasan agus priomhachasan
ro-innleachdail againn gus focas a chur air ar priomh
dhleastanas - gus ceangal adhair riatanach a chomasachadh
agus a chumail suas aig an am seo agus san am ri teachd.

Tha sinn fhathast dealasach a thaobh program ro-
innleachdail de leasachadh beag-charboin seasmhach, a reir
amasan ro-innleachdail Riaghaltas na h-Alba. Is e ar n-amas
fad-utine feumalachdan an latha an-diugh a choileanadh gun
a bhith a’ toirt buaidh air feumalachdan nan ginealaichean ri
teachd, agus aig an aon am a bhith a’ dion na h-arainneachd,
cultar agus dualchas air leth againn.

Tha am Plana Ro-innleachdail ath-sgruidaichte seo airson
2023 gu 2028 agus tha e a' dol an aite a’ phlana a chaidh
fhoillseachadh sa Ghearran 2021. Tha e a’ mineachadh nan
amasan agus priomhachasan ro-innleachdail uraichte againn
gus ar cuideachadh le bhith a’ ruith puirt-adhair sabhailte is
seasmhach airson nan ginealaichean ri teachd.

Tha am Plana a’ gabhail a-steach raointean focas fo gach
priomhachas ro-innleachdail seach targaidean mionaideach.
Aontaichidh sinn targaidean leis na co-obraichean againn
agus bheir sinn mion-fthiosrachadh air na gniomhan a ni sinn
gus ar priomhachasan a choileanadh sa Phlana Obrachaidh
Corporra bliadhnail againn. Theid priomhachas a chur aig na
gniomhan seo gach bliadhna gus déanamh cinnteach gun
teid an libhrigeadh taobh a-staigh a’ mhaoineachaidh iomlan
a tha againn agus théid ath-sgrudadh a dhéanamh gu
cunbhalach gus déanamh cinnteach gu bheil iad a reéir nan
buidseatan a th’ ann mar-tha.

Ro-radh

Tha a’ bhun-steidh gus lionra puirt-adhair roinneil seasmhach a chumail suas
airson an am ri teachd air a mineachadh sa phlana ro-innleachdail seo. Tha

e a’ mineachadh nan amasan agus nam priomhachasan a bhios gar stiuireadh
agus sinn a’ feuchainn ri ar gealltanasan a libhrigeadh a thaobh ar dleastanasan
a tha air an suidheachadh le Comhdhail Alba agus a tha a’ comasachadh
cheanglaichean adhair riatanach do na coimhearsnachdan as iomallaiche againn.

Tha na cuideaman mora eaconamach is ionmhais a tha mu
choinneamh na duthcha, agus gu dearbh mu choinneamh an
t-saoghail, mar thoradh air a' ghalair I&ir-sgaoilte Covid-19
air an déanamh nas miosa le tachartasan cruinneil,
ardachadh atmhorachd, agus cosgaisean ag eirigh.

Ann an suidheachadh far nach eil ach beagan roghainnean
siubhail talmhainn ann, tha sinn gu mor airson ceangailteachd
adhair a chur an comas, a tha ro-chudromach airson sunnd
agus ath-bheothachadh eaconamach nan coimhearsnachdan
againn.

Coltach ris a h-uile buidheann eile san duthaich, feumaidh
HIAL feuchainn ris an teachd a-steach as fhearr a chosnadh,
priomhachasan agus roghainnean cosgais ath-mheasadh,
agus co-dhunaidhean dubhlanach a dheanamh stéidhichte
air na suidheachaidhean gun samhail a tha romhainn uile, leis
gu bheil cuideaman eaconamach cruinneil a’ toirt buaidh air
ar gniomhachd laitheil agus ar planaichean san am ri teachd.
Mar sin tha sinn air ar priomhachasan ro-innleachdail ath-
sgrudadh sa cho-theacsa sin.

Tha sinn ag aithneachadh gum feum sinn coimhead air
doighean-obrach ura agus air diofar mhodalan obrachaidh
gus ar cuideachadh le bhith a’ déiligeadh nas fhearr ri
caochlaideachd ionmhais agus feumalachdan fad-uine nan
coimhearsnachdan uile a tha sinn a’ frithealadh. Tha e
deatamach gun libhrig sinn modail obrachaidh puirt-adhair a
tha sabhailte agus seasmhach a bhios a reir riatanasan nan
coimhearsnachdan againn, ach a bhios cuideachd iomchaidh
airson am ri teachd le cothromachadh-carboin.

Tha HIAL aithnichte airson curam chustamairean aig gach
aon de na puirt-adhair againn a tha fior phroifeiseanta ach
cuideachd pearsanta. Tha seo gu ire mhor mar thoradh air
dealas agus subailteachd ar co-obraichean air feadh na
Companaidh. Bidh seirbheis custamair fhathast aig cridhe
gach rud a ni sinn, agus chan eil teagamh sam bith againn
gun lean na co-obraichean againn oirnn a’' déanamh nas
urrainn dhaibh gus an ire ard seo de sheirbheis airson ar
custamairean a thoirt seachad, a' gabhail a-steach luchd-
siubhail, companaidhean-adhair agus buidhnean com-
pairteachais, coimhearsnachdan ionadail, gniomhachasan,
agus luchd-tadhail.

Tha e cudromach gun cum sinn na daimhean laidir againn
leis na com-pairtichean agus luchd-tidh uile againn. Is iad

na daimhean sin a stitireas sinn tron am seo a tha cho doirbh
a thaobh ionmhais, agus a chuidicheas sinn gus seirbheis
puirt-adhair ath-leumach is seasmhach a thogail do na
coimhearsnachdan a tha sinn a’ frithealadh.

Mu ar deidhinn

’S e companaidh earranta phriobhaideach* a th’ ann am Puirt-adhair na
Gaidhealtachd is nan Eilean Earranta (HIAL) a tha fo shealbh Ministearan na
h-Alba agus a tha cunntachail airson stiuireadh agus ruith 11 puirt-adhair roinneil
suidhichte ann am Barraigh, Beinn na Faoghla, Ceann Loch Chille Chiarain,

Dun Dé, Inbhir Nis, Ile, Kirkwall, Steornabhagh, Sumburgh, Tioradh

agus Inbhir Uige.

Ag obair le ar luchd-uidh, tha sinn dealasach a thaobh

a bhith a’ toirt taic dhan rol shoiseo-eaconamach

dheatamach aig seirbheisean adhair ann an Alba le bhith

a' cumail suas agus a' leasachadh nam port-adhair agus 4\
nan ceanglaichean a bheir iad seachad airson cuid de na

coimhearsnachdan as iomallaiche san duthaich againn.

Tha sabhailteachd na bhunait airson gach pairt den obair

againn. Tha program sabhailteachd is tearainteachd laidir -

againn a choileanas geilleadh riaghlaidh air feadh na ’t‘
buidhne againn. Bidh sinn an-comhnaidh a’ déanamh

ath-sgrudadh air na siostaman agus na modhan-obrach : ;
againn gus déanamh cinnteach gu bheil an ire as airde CWICk John O’'Groats @

de choileanadh sabhailteachd aig a' bhuidhinn againn ,t\

agus aig gach port-adhair againn.

&> Benbecula )
Tha na priomh ghniomhan
P J &> Inverness )

againn a’ gabhail a-steach:

A ruith puirt-adhair a bhios a’ leantainn

inbhean riaghlaidh agus a' cumail taic
ri ceangailteachd comhdhail riatanach.

= A cumail suas agus a' leasachadh g9 Dundee

bun-structar agus seirbheisean puirt-adhair

= Ag obair le loidhneachan-adhair is eile gus
a bhith a’ cumail suas agus a’ leasachadh
seirbheisean adhair sgeidealaichte, air

siartair, agus bathair

A’ cur ris na sruthan teachd a-steach

coimeirsealta againn gus am bi an (Campbeltown @
gniomhachas nas ath-leumaiche

* Chaidh HIAL a stéidheachadh ann an Dun Eideann air 4 Mart 1986 mar chompanaidh earranta phriobhaideach. Air 1 Giblean 1995, ghluais seilbh na companaidh
bho Ughdarras Itealachd Shiobhalta na RA gu Runaire na Staite airson Alba agus an uair sin do Mhinistearan na h-Alba. Bidh HIAL a’ faighinn thabhartasan bho
Riaghaltas na h-Alba a réir earrainn 34 de dh'Achd na h-ltealanachd Siobhalta 1982 agus a’ faighinn taic bho Chomhdhail Alba — Buidheann-stitiridh ltealain,
Mhuireil, Bathair is Chanalan.

Ar Misean, Ard-amas agus Luachan

’S e an t-amas a th’ againn a bhith a’ cur an comas ceanglaichean adhair
agus a’ cumail taic ri seirbheisean deatamach do na coimhearsnachdan a
bhios sinn a’ frithealadh tro lionra de phuirt-adhair sabhailte is seasmhach.

Tha seo air a dhaingneachadh leis an ard-amas againn gu bheil sinn airson
a bhith nar buidheann phort-adhair roinneil le cothromachadh-carboin.

Ar Luachan

Tha na luachan againn aig cridhe gach rud a ni sinn agus

mar a ni sinn e. Tha iad a’ mineachadh co sinn; na tha sinn

a’ suileachadh bho cheile agus bhuainn fhin; mar a bhios

sinn ag eadar-obrachadh le cheile agus mar a bhios sinn ag
eadar-obrachadh le ar custamairean, coimhearsnachdan agus
luchd-tidh eile. Tha cultar laidir steidhichte air luachan a tha a’
cumail taic ri libhrigeadh nam priomhachasan ro-innleachdail
againn aig cridhe ar soirbheis san uine fhada.

Respect

Ownership

Bidh sinn daonnan ag eisteachd
ri, agus a’ freagairt ri custamairean
agus co-obraichean; cha déan sinn
dearmad air feumalachdan cach.

Bidh sinn daonnan a' gabhail
uallach airson ar cuid gniomhan;
chan eil sinn an duil gun déan
daoine eile seo.

Openness

Innovation

S (4
- -
(4 S

Excellence

Bidh sinn ag obair comhla gus
earbsa a thogail anns an eodlas/sna
sgilean againn; chan eil sinn ag
obair ann an silothan féin-uidh.

Tha sinn daonnan a’ feuchainn ri
rudan a dhéanamh nas fhearr san
am ri teachd, cha bhi sinn direach
a' gabhail ris an status quo.

Bidh sinn daonnan a’' déanamh ar
dicheall gus an ire as fhearr as
urrainn dhuinn a libhrigeadh; cha
ghabh sinn ri dad nas lugha.

www.hial.co.uk



Na Dubhlain againn

Fiu’s ro na dubhlain ionmhasail laithreach as deidh galar léir-sgaoilte
Covid-19, bha sinn a’ cur aghaidh air raon farsaing de dhubhlain air an taobh
a-staigh agus taobh a-muigh fhad ’s a bha sinn a’ feuchainn ri buidheann
puirt-adhair roinneil soirbheachail is seasmhach a bhith againn thar sgire

mhor is eadar-mheasgte.

Tha e sabhailte a radh, aig an am seo, gu bheil sinn ag obair
ann an suidheachadh lan mhi-chinnt. Tha fior chuideaman
ionmhais oirnn a bharrachd air eiginn cosgaisean bith-bed
mar thoradh air a' bhuaidh a th’ aig a’ ghalair leir-sgaoilte
agus na dubhlain chruinneil a th’ ann an-drasta a thaobh
lutha is solar. Feumaidh ceumannan sam bith gus déiligeadh
ris na dubhlain sin aire a thoirt air an ardachadh chruinneil
ann an draghan arainneachd cuideachd.

Taobh a-staigh sgire HIAL, tha sinn a’ frithealadh
farsaingeachd de choimhearsnachdan bho chathair-bhailtean
a tha a’' fas do na h-eileanan as iomallaiche againn. Chaidh
na dubhlain shoisealta, eaconamach agus chruinn-edlasach
a tha mu choinneimh moéran de na coimhearsnachdan

as iomallaiche ann an Alba a mhineachadh ann am Plana
Naiseanta Eileanan na h-Alba, a chaidh fhoillseachadh le
Riaghaltas na h-Alba san Dubhlachd 2019. Airson HIAL,

is e an dubhlan farsaing a bhith a’ coileanadh an theum
fhad-uine gus na coimhearsnachdan as iomallaiche

a cheangal air feadh na Gaidhealtachd agus nan Eilean,
agus aig an aon am a bhith a’ dion té& de na h-arainneachdan
as sonraichte san Roinn Eorpa. Tha iomadh factar san
dubhlan seo:

Aireamh-sluaigh iosal agus air a sgaoileadh
thairis air sgire mhor

Tha am port-adhair as motha aig HIAL ann an Inbhir Nis,

aig an robh corr is 900,000 neach-siubhail ann an 2019, a
lughdaich gu beagan a bharrachd air 246,000 ann an 2020
air sgath bacaidhean siubhail, le sgire luchd-cleachdaidh

de mu 28,000 km2 (corr air an treas cuid de mheud iomlan
na h-Alba) ach le direach mu 330,000 luchd-comhnaidh —
direach sia sa cheud de shluagh na h-Alba air fad. Aig taobh
eile na sgéile, tha seirbheisean adhair bho eileanan ann an
Innse Gall, Arcaibh agus Sealtainn a’ frithealadh shluaghan
eadar 5,000 agus nas lugha na 600.

Roghainnean siubhail cuibhrichte airson
luchd-comhnaidh agus gniomhachasan

Tha moran de na coimhearsnachdan a tha sinn

a’' frithealadh fada bho na priomh ionadan sluaigh agus gu
tric tha roghainnean comhdhail rathaid/réile/bata cuibhrichte.
Airson a’ mhor-chuid aca, tha seo a’ gabhail a-steach tursan
aiseig nach eil ro thric agus air an toir an aimsir buaidh gu
tric. Mar sin tha seirbheisean adhair earbsach deatamach
do mhoran ghniomhachasan beaga a tha gu mor an urra

ri margaidhean air an taobh a-muigh, agus a dh’tfheumas
eadar-obrachadh le custamairean naiseanta agus eadar-
naiseanta. Mar an ceudna, tha luchd-comhnaidh ann an
coimhearsnachdan iomallach an urra ris na puirt-adhair
beaga aig HIAL airson cothrom air nithean soisealta

is cur-seachadan - agus moran de na seirbheisean
"loidhne-beatha" deatamach.

Cosgais comhdhail-adhair agus duil
an luchd-siubhail

Tha margaidh seirbheisean adhair na RA sa mhor-chuid ag
obair san roinn phriobhaidich, far is e companaidhean adhair
cosgais iseal as motha a tha a’ toirt seachad seirbheisean.
Tha HIAL a’ faighinn taic bho mhaoineachadh poblach gus
déanamh cinnteach gu bheil coimhearsnachdan ceangailte.
Faodaidh beachdan laidir a bhith aig luchd-siubhail air
cosgais agus ire nan seirbheisean a thathar a’ toirt seachad,
agus thathar a’ cur failte air seo. Aig an am seo, tha an
Dleastanas Seirbheis Poblach (PSO) agus an Sgeama
Lasachadh Adhair ag amas air deiligeadh ri cuid de na
dubhlain sin. Tha sgeamaichean a tha air am maoineachadh
leis an roinn phoblaich, a’ toirt cothrom do chuid de luchd-
comhnaidh na Gaidhealtachd agus nan Eilean faraidhean nas
isle fhaighinn airson siubhal cur-seachad, ach a dh'aindeoin
nan eadar-theachdan sin, tha cosgais fhathast na chuis
chudromach do luchd-cleachdaidh tursan-adhair taobh
a-staigh na h-Alba. Cha deach ire as lugha de sheirbheisean
aontaichte a dh'fheumas a bhith aig coimhearsnachdan gus
taic a chumail ri leasachadh eaconamach a chomharrachadh.

Ar n-Amasan

Tha leir-sgaoileadh Covid-19 air buaidh mhor a thoirt air a’ ghniomhachas
againn agus tha a’ bhuaidh sin @’ leantainn. Tha atmhorachd, prisean ag éirigh
agus cosgaisean connaidh air cur ri buaidh ionmhasail a’ Choronabhiorais.
Tha iad seo a’ toirt buaidh air an sgire obrach againn gu sonraichte.

Gus aghaidh a chur air na dubhlain ionmhais a bhios ron chompanaidh san uine air thoiseach
oirnn, cumaidh sinn focas air a bhith a’ libhrigeadh nam priomh ghniomhachdan againn:

A ruith phuirt-adhair a bhios a’ leantainn inbhean riaghlaidh = Ag obair le companaidhean-adhair is eile gus a bhith
is sabhailteachd agus a’ cumail taic ri ceangailteachd a' cumail suas agus a' leasachadh seirbheisean adhair
comhdhail riatanach. sgeidealaichte is seasmhach, siartair, agus bathair

A cumail suas agus a’ leasachadh bun-structar agus steidhichte air feumalachdan chustamairean.
seirbheisean puirt-adhair. = A curris an teachd a-steach choimeirsealta againn

gus am bi an gniomhachas nas ath-leumaiche.

Bidh na h-amasan a leanas mar bhunait air a h-uile rud a ni sinn gus déanamh cinnteach
gun lean sinn oirnn a’ toirt taic do sheirbheisean deatamach agus ceangailteachd do na
coimhearsnachdan againn:

Obrachaidhean Sabhailte Feachd-obrach Sabhailte
is Seasmhach is Seasmhach

a' déanamh cinnteach gum mair O. a' togail comas agus tapachd gus

ceanglaichean adhair riatanach aghaidh a chur air dubhlain an am
agus loidhne-teasairginn do na ri teachd.
coimhearsnachdan againn.

Modail lonmhasail Seasmhach Com-pairteachadh

a’ libhrigeadh ar gniomhachd Coimhearsnachd Seasmhach

anns an doigh as éifeachdaiche
agus as seasmhaiche.

a' cumail suas focas
coimhearsnachd, com-pairtiche,
agus custamair laidir gus
priomhachasan fhiosrachadh,
ur-ghnathachadh a thoirt air
adhart agus gus seirbheisean

a leasachadh.

Arainneachd Port-adhair
Seasmhach

a’ cuideachadh gus targaid
Riaghaltas na h-Alba a choileanadh
gum bi a’ Ghaidhealtachd is na
h-Eileanan mar a’ chiad sgire adhair
le cothromachadh-carboin san
t-saoghal ro 2040.

www.hial.co.uk



Ar Priomhachasan

Gus na h-amasan sin a choileanadh, tha sinn air sia priomhachasan
ro-innleachdail a shuidheachadh a tha a’ toirt seachad stiuireadh farsaing

do HIAL airson nan ath co6ig bliadhna.

Aontaichidh sinn na gniomhan a ni sinn

gus na priomhachasan sin a choileanadh

sa Phlana Obrachaidh Chorporra bhliadhnail
againn. Théid priomhachas a chur aig na
gniomhan seo gach bliadhna gus déanamh
cinnteach gun téid an libhrigeadh taobh
a-staigh a’ mhaoineachaidh iomlan a tha
againn agus theéid ath-sgrudadh a dhéanamh
gu cunbhalach gus déanamh cinnteach

gu bheil iad a réir nan buidseatan

a th’ ann mar-tha.

. =

Port-adhair Bheinn na Faoghla

Libhrig modail obrachaidh port-adhair
sabhailte is seasmhach gus feumalachdan
ar custamairean, coimhearsnachdan agus
co-obraichean a choileanadh.

Ath-thaobhaich ar tasgadh bun-structair gus
am bi e a reir storasan a tha rim faighinn.
Leudaich an teachd-a-steach coimeirsealta
agus cruthaich sruthan teachd-a-steach ura.
Lughdaich a’ bhuaidh arainneachdail againn.
Leasaich an sgioba-obrach againn gus
modail gniomhachais subailte ur-nodha

a libhrigeadh.

Obraich ann an com-pairteachas airson
am ri teachd seasmhach.

—_—...__

Puirt-adhair na Gaidhealtachd is nan Eilean Earranta - Plana Ro-innleachdail 2023-28



Libhrig modail obrachaidh port-adhair
sabhailte is seasmhach gus feumalachdan
ar custamairean, coimhearsnachdan, agus
co-obraichean a choileanadh

Thathar ag aithneachadh gu bheil ceanglaichean adhair seasmhach is laidir air
prisean reusanta nam priomh eileamaidean de dh’eaconamaidhean na sgire

againn san am ri teachd. Tha na puirt-adhair againn a’ libhrigeadh bun-structar
comhdhail riatanach mar phairt de lionra comhdhail na h-Alba san fharsaingeachd.

Ann an suidheachadh far nach eil ach beagan

roghainnean siubhail talmhainn ann, thathar ag aithneachadh
gu bheil ceanglaichean adhair ro chudromach airson nan
coimhearsnachdan iomallach agus eileanach againn a bharrachd
air na h-ionadan roinneil againn ann an Dun Dé agus Inbhir Nis.

Tha ceanglaichean adhair laidir agus air pris reusanta
deatamach gus taic a thoirt do choimhearsnachdan beothail
agus seasmhach gu h-eaconamach air a’ Ghaidhealtachd
agus sna Eileanan.

Anns na h-amannan dubhlanach seo feumaidh sinn
ceanglaichean adhair do na coimhearsnachdan againn

a dhion agus pairt a ghabhail ann a bhith a' déanamh cinnteach
gum bi na coimhearsnachdan as iomallaiche againn fhathast
ruigsinneach agus seasmhach.

Ni sinn ar dicheall gus an lionra seirbheis adhair againn

a chumail, agus gus a leudachadh far an gabh a dhéanamh,

gus feumalachdan nan coimhearsnachdan san am ri teachd

a choileanadh agus gus taic agus brosnachadh a chumail ri
leasachadh eaconamach san sgire againn. Gus seo a dhéanamh,
tha sinn ag aithneachadh gum feum sinn sgrudadh a dhéanamh
air diofar mhodailean obrachaidh a tha sabhailte, ach cuideachd
eadar-dhealaichte agus ur-ghnathach, gus seirbheisean a
libhrigeadh gus deanamh cinnteach gum mair na puirt-adhair.

Port-adhair lle

Gus ar cuideachadh gus an t-amas sin a
choileanadh, cuiridh sinn focas air a bhith:

= Ag ath-sgrudadh priomh sheirbheisean obrachaidh aig
gach port-adhair gus obrachadh a-mach dé an doigh
libhrigidh leis an luach as fhearr.

= A mineachadh a' mhodail obrachaidh as thearr
gus ceanglaichean adhair a chomasachadh gus
feumalachdan nan coimhearsnachdan a bhios sinn
a’ frithealadh a choileanadh.

= A cleachdadh fios-air-ais bho ar co-obraichean, com-
pairtichean sna companaidhean adhair, custamairean,
agus luchd-tidh coimhearsnachd gus riatanasan
obrachaidh is custamair san am ri teachd fhiosrachadh.

= A libhrigeadh a' bhun-structair, uidheamachd,
teicneolas agus irean luchd-obrach iomchaidh
a dh'fheumar gus modal obrachaidh sabhailte is
seasmhach a libhrigeadh airson a h-uile port-adhair.

= A cumail ar focas air téarainteachd dhidseatach agus
shiobair gus déanamh cinnteach gu bheil an obair
againn daonnan sabhailte agus téarainte.

Ath-thaobhaich ar tasgadh bun-structair
gus am bi e a réir storasan a tha rim

faighinn

Chaidh a’ mhor-chuid de na puirt-adhair againn a thogail gus seirbheisean
a toirt seachad do na feachdan adhair aig am an Darna Cogaidh agus mar
sin tha am bun-structar a’ fas sean agus tha feum air tasgadh mor gus

ar gniomhachd urachadh agus a chumail suas.

Tha buaidh aig a' ghalair léir-sgaoilte agus air suidheachadh

eaconamach na cruinne air na planaichean urachaidh againn.

Thar malairt agus gniomhachas, tha na prisean a’ sior
ardachadh le cosgaisean solarachaidh is stuthan
a’' sior dhol am meud.

Tha seo a’ cur cuideam mor air a’ chomas againn ar
bun-structar a chumail suas leis gu bheil an t-airgead
a tha ri fhaotainn airson caitheamh poblach a’ sior
theannachadh.

Ni sinn ar dicheall gus ar bun-structair a leasachadh

gus an gnath-eolas as fhearr a thoirt do chustamairean,
ach feumar seo a chothromachadh leis a' mhaoineachadh
a tha againn. Mar sin, feumaidh sinn ar program calpa a
phlanadh agus a phriomhachadh steidhichte air a bhith

a' cumail suas gniomhachd puirt-adhair sabhailte,

a' coinneachadh ri riatanasan riaghlaidh agus
arainneachdail.

Port-adhair Bharraigh

Gus an t-amas seo a choileanadh, cuiridh
sinn focas air a bhith:

= A suidheachadh agus a' buileachadh shlatan-tomhais
gus bun-structar bunaiteach agus neo-bunaiteach a
chomharrachadh gus taic a chumail ri priomhachadh
tasgaidh.

= A faighinn an tasgaidh bun-structair a tha a dhith gus
déanamh cinnteach gu bheil na puirt-adhair gu l&ir
againn a’ geilleadh ri riaghailtean riaghlaidh.

= Ag ullachadh plana calpa coig-bliadhna leantainneach
gus déanamh cinnteach gu bheil eaconamaidhean
sgeile ann tro eifeachdas fiosgail agus obrachaidh.

= A déanamh ath-sgruidadh ro-innleachdail air a’
phortfolio thogalaichean is fearainn againn gus déanamh
cinnteach gu bheil e a réir nam feumalachdan againn
airson an am ri teachd agus gus ar tasgadh bun-
structair a stitiireadh agus a phriomhachadh.

= A déanamh feum de theicneodlas didseatach gus taic
a thoirt do riaghladh éifeachdach air an oighreachd
againn agus gus data ceart a sholarachadh gus na
co-dhunaidhean againn fhiosrachadh nas fhearr.

Leudaich an teachd-a-steach coimeirsealta
agus cruthaich sruthan teachd-a-steach ura

Tha puirt-adhair HIAL steidhichte ann an sgire iomallach le aireamh-sluaigh
iosal agus tha feum aca air subsadaidhean bho Riaghaltas na h-Alba gus
taic a chumail ri seirbheisean adhair deatamach.

Dh'fhaodadh buaidh Covid-19 agus meud nan dubhlain
ionmhais a th' ann an-drasta fagail gum bi cothroman sam
bith air teachd-a-steach ardachadh tro bhith a' toirt seachad
seirbheisean a bharrachd duilich a choileanadh. Ach, tha
beairteas de dh'eolas agus eachdraidh dhearbhte againn
ann an gniomhachas nan seirbheisean adhair, agus cumaidh
sinn oirnn a' coimhead air cothroman teachd-a-steach airson
an am ri teachd.

Tha sinn ag amas air an teachd-a-steach choimeirsealta
againn ardachadh gus ath-thasgadh nar seirbheisean.

Port-adhair Inbhir Nis

Gus ar cuideachadh gus an t-amas sin a
choileanadh, cuiridh sinn focas air a bhith:

= A toirt taic do shlighean adhair laithreach agus a’

cruthachadh slighean adhair tra gus ro-innleachd fas
eaconamach na h-Alba a bhrosnachadh.

= A leasachadh nan cumhaichean cleachdaidh agus

cisean puirt-adhair againn gus taic a chumail ri
gleidheadh shlighean agus gus teachd a-steach
a mheudachadh.

= Ag ath-sgrudadh na ro-innleachd coimeirsealta

againn, gus coimhead air cothroman co-cheangailte
ri soithichean adhair, agus cothroman eile, gus

taic a chumail ris an eadar-ghluasad againn gu
cothromachadh-carboin.

= A cleachdadh nan so-mhaoinean, goireasan agus

bun-structair laithreach againn, gus coimhead air
seirbheisean a bharrachd a thoirt seachad gus
teachd-a-steach a dheanamh

= A coimhead a-rithist air poileasaidh uairean

fosglaidh nam port-adhair againn gus feumalachdan
solar seirbheis loidhne-teasairginn, buannachdan
eaconamach, feumalachdan chustamairean agus
obrachadh nam port adhair a choileanadh.

Lughdaich a’ bhuaidh arainneachdail
againn

Tha Alba air Suidheachadh-éiginneach na Gnath-shide a ghairm agus tha i air
ath-sgrudadh a dhéanamh air na gealltanasan aice a thaobh na gnath-shide.
Tha iad seo a-nis am measg nan amasan as ard-amasaiche san t-saoghal,

ag iarraidh Cothromachadh-carboin a thaobh eimiseanan gasaichean
taigh-ghlainne ro 2045. Ann an 2020, chuir galar mor-sgaoilte Covid-19

focas a bharrachd air na gealltanasan gnath-shide is arainneachdail againn.

Aig na h-amannan dubhlanach seo, tha cuideam mor air
roinn nan seirbheisean adhair agus 's e an t-amas againn
gum bi na 11 puirt-adhair uile aig HIAL neodrach a thaobh
carboin. Obraichidh sinn le Riaghaltas na h-Alba agus

Bidh ar Ro-innleachd Seasmhachd
10-bliadhna agus ar mapa-rathaid seasmhachd
a’ cuimseachadh air tri cuspairean:

companaidhean adhair gus tursan-adhair claraichte a
dhi-charbonachadh agus gus taic a chumail ri cruthachadh
soithichean-adhair gun eimiseanan gus feumalachdan na
Gaidhealtachd is nan Eilean a choileanadh - a’ cuideachadh
le bhith a’ toirt taic do thargaid Riaghaltas na h-Alba gus
sgire seirbheisean-adhair le cothromachadh-carbon a bhith
ann ro 2040.

'S e puirt-adhair a tha sabhailte agus téarainte a ruith fo
fhréam-obrach riaghlaidh teann ar priomh amas, agus théid
seo a chothromachadh le ar miann gus eimiseanan carboin

= A’ lughdachadh na buaidh arainneachdail againn

Tha sinn ag aithneachadh na buaidh as urrainn a bhith
aig ar cuid obrach air an arainneachd ionadail, agus tha
sinn dealasach a thaobh na buaidhean sin a thuigsinn
agus a lughdachadh. Cuiridh sinn focas air rianachd
sgudail, stiireadh uisge, éifeachdas lutha agus
cothroman airson fein-ghineadh lutha, air caileachd
adhair, agus air buaidh ar n-obair air cruth-tire agus
eag-eolas.

= A toirt taic do ar coimhearsnachdan

a lughdachadh. .
agus ar daoine

Cuiridh sinn focas air a bhith a’ cruthachadh
arainneachd obrach adhartach gus taic a chumail ri
sunnd nan daoine againn agus gus cothromachadh
beatha-obrach éifeachdach a bhith ann. Leanaidh
sinn oirnn ag obair gu dluth le ar co-obraichean,
com-pairtichean, agus coimhearsnachdan gus ar
miann a bhith nar buidheann puirt-adhair roinneil

le cothromachadh-carbon a thoirt gu buil. Ni

sinn sgrudadh air truailleadh fuaim agus slighean
ruigsinneachd uachdar airson co-obraichean,
luchd-ceannach agus luchd-siubhail a bhios

a’' siubhal gu agus bho na puirt-adhair againn.

= Seirbheisean-adhair le cothromachadh-carboin
Cuiridh sinn focas air an dleastanas againn gus
cuideachadh gus targaid Riaghaltas na h-Alba a
choileanadh gum bi a’ Ghaidhealtachd is na h-Eileanan
mar a' chiad sgire adhair le cothromachadh-carbon
san t-saoghail ro 2040. Cruthaichidh sinn proiseactan
leis na cosgaisean air obrachadh a-mach a reir
Mapa Slighe na Seasmhachd againn. Theid iad seo
a phriomhachadh a réir a' bhuidseit a tha againn
agus theid an sgaoileadh dhan Phlana Obrachaidh
Chorporra bhliadhnail againn.

Cruthaichidh sinn proiseactan leis na cosgaisean air
obrachadh a-mach a reir Mapa Slighe na Seasmhachd
againn. Théid iad seo a phriomhachadh a reir a' bhuidseit
a tha againn agus theid an sgaoileadh dhan Phlana
Obrachaidh Chorporra bhliadhnail againn.

Port-adhair Sumburgh

Leasaich an sgioba-obrach againn gus modail
gniomhachais subailte ur-nodha a libhrigeadh

Tha na daoine againn aig cridhe HIAL, agus tha iad an urra ris an lionra
puirt-adhair sabhailte, aoigheil againn a tha ag obair chun nan irean
proifeasanta as airde. Is e ar n-amas arainneachd obrach adhartach

a chruthachadh le focas air sunnd nan daoine againn agus le
cothromachadh beatha-obrach éeifeachdach.

Gus lionra puirt-adhair a tha sabhailte agus seasmhach

a libhrigeadh airson nan deicheadan ri thighinn, feumaidh
sinn sgioba-obrach seasmhach, subailte agus tapaidh

a thogail a bhios iomchaidh airson an am ri teachd. Bidh
sinn a’ coimhead air diofar mhodalan obrachaidh agus ag
atharrachadh a réir atharrachaidhean ann an cleachdadh
teicneodlais, agus bidh obair shubailte deatamach airson
gniomhachd éifeachdach.

Ann an raon gniomhachais far a bheil sabhailteachd
ro-chudromach, bha sinn a-riamh a’ feuchainn ri dhéanamh
cinnteach gu bheil na sgilean agus an t-edlas as airde aig

a h-uile duine againn gus an dreuchd aca a choileanadh.
Cuidichidh ar cuideam air ionnsachadh fad-beatha gus
déanamh cinnteach gu bheil ar co-obraichean uidheamaichte
gus modal gniomhachais ur-nodha a libhrigeadh agus gus
am bi ard-ire de sheirbheis chustamairean ann fhathast.

Tha e cudromach cuideachd gum bi sinn a’ taladh raon
farsaing de dhaoine bho air feadh a’ chomann-shoisealta
againn agus gun déan sinn cinnteach gun cum sinn oirnn
a' taladh agus a' cumail luchd-obrach ard-inbhe gus

ar feumalachdan san am ri teachd a choileanadh.

Tréanadh luchd-obrach HIAL

Gus ar cuideachadh gus na h-amasan sin
a choileanadh, cuiridh sinn focas air a bhith:

= A fastadh luchd-obrach gu h-ionadail agus
a' cruthachadh obraichean fior sgileil ann an
coimhearsnachdan ionadail iomallach.

= Ag brosnachadh a’ phoileasaidh ionad-obrach
shubailte againn a reir nadar air leth nan
coimhearsnachdan anns a bheil sinn ag obair.

= A tasgadh ann an leasachadh sgilean airson an
am ri teachd, a’ mineachadh mar a tha sinn an duil
déanamh cinnteach gu bheil na sgiobaidhean againn
uidheamaichte airson saoghal na h-obrach san am ri
teachd.

= A déanamh cinnteach gu bheil na daoine againn air an
tréanadh gu ledr agus gun urrainn dhaibh an comas a
ruighinn nan dreuchd laithreach agus gun urrainn dhaibh
comas riaghlaidh agus proifeiseanta a dhearbhadh.

= A cruthachadh pasgan paighidh is duais seasmhach
a choimheadas ri duais iomlan gus an t-subailteachd
as motha a thoirt seachad agus gus taic a chumail ri
ghniomhachd ionadail.

Obraich ann an com-pairteachas airson
am ri teachd seasmhach

Tha ruith gach fear de na puirt-adhair againn an eisimeil obair
com-pairteachais le raon farsaing de luchd-uidh. Tha iad seo a’ gabhail
a-steach nan coimhearsnachd ionadail, a bhios a’ cleachdadh bun-structair
nam port-adhair agus seirbheisean ‘loidhne-teasairginn’, buidhnean eile
san roinn phoblaich, agus seirbheisean eiginn, cho math ri solaraichean,
teanantan nam port-adhair agus na loidhneachan-adhair — am measg eile.

Tha e nas cudromaiche na bha e riamh, gun tog sinn

air na com-pairteachasan laidir againn le luchd-tidh ionadail Gus ar cuideachadh gus na h-amasan sin
agus naiseanta gus ar cuideachadh le bhith a’ fiosrachadh a choileanadh, cuiridh sinn focas aira bhith:
nam priomhachasan caitheamh agus nam planaichean
againn airson an am ri teachd. Tha suidheachaidhean
neo-abhaisteach agus cuideaman eaconamach

a’' leantainn, agus mar sin, feumaidh sinn obrachadh
ann an com-pairteachas airson leas nam buidhnean
agus nan coimhearsnachdan againn. = A’ cumail focas laidir air custamairean le bhith
a' leudachadh suirbhidhean fios-air-ais bho
luchd-cleachdaidh thar nam port-adhair uile
againn gus cuideachadh le bhith a' fiosrachadh
cho-dhunaidhean obrachaidh is coimeirsealta.

= A’ leudachadh ar program coimhearsnachd,
com-pairtiche, luchd-uidh, agus conaltradh
chustamairean le libhrigeadh ionadail aig cridhe
na cuise.

Bidh e deatamach focas laidir a chumail air &’
choimhearsnachd agus sinn a' coimhead air diofar
mhodalan obrachaidh agus air a bhith a’ leasachadh
sheirbheisean airson nam port-adhair againn.
= A’ Coimhead air co-obrachadh le buidhnean
com-pairteachais gus éifeachdachasan cosgais
agus eaconamaidhean-sgeéile fhaighinn.

= Ag obair le com-pairtichean, buidhnean agus
gniomhachasan gus doigh-obrach a chruthachadh
airson na h-Alba air fad airson seirbheisean adhair
seasmhach.

Ruith an Raon-laighe, Inbhir Nis




Fios thugainn

Tha sinn dealasach a thaobh a bhith a’ cumail agus a’ leasachadh nan
seirbheisean againn agus cuiridh sinn failte air beachdan nan com-pairtichean,
custamairean, luchd-siubhail agus coimhearsnachdan ionadail againn.

Bidh sinn a’ cleachdadh an fhios-air-ais a gheibh sinn gus
stil a chumail air ar coileanadh agus gus am fiosrachadh

seo a thoirt a-steach dhan phroiseas dealbhaidh is riaghlaidh
againn gus an t-seirbheis againn adhartachadh. Tha sinn
toilichte leis an fhios-air-ais a bhios sinn a’ faighinn agus

tha sinn airson cluinntinn mu eisimpleirean de dheagh
chleachdadh agus caileachd seirbheis a tha nan deagh
eisimpleirean de na h-irean seirbheis a tha sinn a’' feuchainn
ri thoirt seachad.

Ma tha rud sam bith a tha thu airson innse dhuinn mu
dheidhinn, no ma tha thu ag iarraidh barrachd fiosrachaidh
mu Phuirt-adhair na Gaidhealtachd is nan Eilean Earranta,
cuir fios thugainn:

Faic an laraich-lin againn::
www.hial.co.uk/contact-us

Cuir post-d thugainn:
info@hial.co.uk

Sgriobh thugainn:
Puirt-adhair na Gaidhealtachd agus nan Eilean,
Ard-oifis, Port-adhair Inbhir Nis, Inbhir Nis V2 7JB

n Innis gur toigh leat sinn air Facebook:
@hialairports

Lean air Twitter sinn:

@Hial_Airports

Cum ann an co-luadar air LinkedIn:
@bhial-airports

Lean air Instagram sinn:
@hial_airports

